
ПЛАН ЗА ЖИВОТ ВО ГЕВГЕЛИЈА

Прочитајте ја Програмата 
“Живот за сите”, бидете 
горди и сигурни и на денот 
на изборите заокружете 
Живот во вашиот град, во 
вашето село.

Драги граѓани на Република Македонија, 
заедно jа освоивме слободата, ја ослободивме заробената држава, ги враќаме човечките и 
демократските вредности во нашиот живот. А, животот, мораме да го подобриме насекаде, и 
во моите Струмица и Муртино, и во Охрид, Прилеп, Тетово, Битола, Куманово, Струга, Штип, 
Арачиново, Конче, Баница, Ваташа, Ботун, Липково, Кучевиште, Оризари, Секирци, Мешеишта, 
Шишево... низ целата наша убава Македонија.
Домаќински ги намаливме трошоците на функционерите и обезбедивме вашите пари да ви 
се вратат вам преку поголема минимална плата, поголеми субвенции за земјоделците, преку 
новите политики за економски раст, поддршката за домашните фирми, преку укинување или 
намалување на разно-разните давачки.
Новата политика, е политика од збор. Новата политика значи служење на граѓаните, а не 
владеење. Промените се тука, и продолжуваат!
Ајде да ја продолжиме оваа наша заедничка акција наречена „Живот во секоја општина, живот 
за сите!“. Во секоја урбана и месна заедница, во секое маало.  Заедно со вас и со нашите луѓе 
можеме да го направиме тоа. 
Инфраструктура за сите - градиме по план, квалитетно, одговорно и домаќински. Здрава 
животна средина за сите – преземаме итни мерки за да обезбедиме чиста вода и чист воздух. 

Можности за сите - насочуваме повеќе пари кај општините, за да има повеќе пари за 
граѓаните. 

Сето ова, во отворени и услужни општини.
Ја барам вашата поддршка, за да живееме добро и достоинствено 
сите, каде што сме родени, каде што учат нашите деца, каде што 
работиме, во современи општини, во нашата Република Македонија.

Прочитајте ја Програмата “Живот за сите”, бидете горди и сигурни и 
на денот на изборите заокружете Живот во вашиот град, во вашето 
село. 

 Ваш,
Зоран Заев, 

Претседател на Социјалдемократскиот сојуз на Македонија

Почитувани сограѓани,
Кога избрав да се занимавам со политика знаев дека мојот живот 
со сите мои капацитети го посветувам во служба на граѓаните. На 
претстојните локални избори имам голема чест да бидам кандидат 
за градоначалник на Општина Гевгелија. 
Изминативе 8 години локалната власт во Гевгелија донесе 
премногу погрешни одлуки и пропушти премногу можности. Некои 
од направените грешки можат да се поправат доколку постои волја 
за тоа; но некои грешки, за жал, се непоправливи. 
Градот и околните населени места имаат големи и разновидни 
проблеми, несвојствени за времето во кое живееме. Недостатокот 
на визија, погрешните одлуки и себичните амбиции на досегашната 
локална власт ја доведоа Гевгелија да биде само сенка на 
она што некогаш беше. Поправањето на состојбите и 
надоместување на пропуштеното нема да бидат лесна 
задача. Ќе се бара вложување на сите капацитети, 
знаења, искуства, редовна комуникација со граѓаните и 
максимална посветеност.
На овие локални избори на сите мои сограѓани без 
разлика на политичката определба безрезервно им 
ги нудам моите капацитети и силната определба да ја 
направиме Гевгелија европска, зелена и модерна општина 
со која ќе се гордееме, во која слободно ќе живееме, 
создаваме и напредуваме.

Поправањето на состојбите и 
надоместување на пропуштеното 
нема да бидат лесна задача. 
Ќе се бара вложување на сите 
капацитети, знаења, искуства, 
редовна комуникација со граѓаните 
и максимална посветеност.

За европска Гевгелија. За 
транспарентна и ефикасна 
општина во партнерство 
со граѓаните. За подобар и 
достоинствен живот за сите.



1. ТАШКО ДОЈЧИНОВ
2. ДАНИЕЛА ИЉКОВА
3. ТИХОМИР РУЧКОМАНОВ
4. ТОДОР РИСТОВ
5. МАГДАЛИНА ДЕЛКОВСКА
6. ПЕРО СТОЈАНОВ
7. МИТКО АЛЧИНОВ
8. ВИКТОР КРАЛЕВ
9. СНЕЖАНА ТАШЕВСКИ
10. ЕЛИЗАБЕТА ЈАНЕВСКА
11. ЛАЗАР МЕШКОВ
12. АЛЕКСАНДРА КАРАМАНОВА
13. РИСТО ЃУРОВ
14. ПЕТАР ЈАНЧЕВ
15. АЛЕКСАНДРА КОЧЕВА
16. ПЕТАР БОЈКОВ
17. ДИМИТАР ЈАНЕВ
18. ТАМАРА ВЕНОВА
19. ЉУБИЦА ИВАНОВСКА

СОВЕТНИЧКА ЛИСТА НА СОЦИЈАЛДЕМОКРАТСКИОТ СОЈУЗ 
НА МАКЕДОНИЈА И КОАЛИЦИЈАТА ЗА ОПШТИНА ГЕВГЕЛИЈА

ГРАДИМЕ ПО ПЛАН
ИНФРАСТРУКТУРА ЗА СИТЕ

zz Ја приспособуваме целата постојна 
урбана и рурална инфраструктура 
да биде во функција на потребите на 
граѓаните. 

zz Градиме одговорно, квалитетно и 
домаќински, за секој граѓанин да добие 
решение кое ќе му го подобри животот во 
неговата средина. 

zz Новите локални власти носат планови и 
проекти за патишта, улици, канализации, 
водоводи, градинки, училишта, спортски 
терени и гасна мрежа. 

zz Ги намалуваме разликите помеѓу 
градските и селските средини. 

zz Градиме по план, обезбедуваме 
инфраструктура за сите.



ЧИСТА ВОДА И ЧИСТ ВОЗДУХ
ЗДРАВЈЕ ЗА СИТЕ

zz Обезбедуваме чиста и здрава вода за пиење 
и чист воздух, зашто тие се клучни за здравје 
и за живот. За нас ништо не е поважно од 
здравјето на луѓето. 

zz Граѓаните се јасни и сериозни во своите 
барања, а ние одговорно го слушаме и го 
разбираме крикот за чиста животна средина. 

zz Создадовме план и проекти за зголемен 
капацитет и за професионална услуга на 
јавните комунални претпијатија, преку 
намалени трошоци за граѓаните. 

zz Се обврзавме постојано и навремено да ги 
чистиме депониите и каналите, да вложуваме 
во колекторски системи, пречистителни 
станици, регионални фабрики за третман на 
цврстиот комунален отпад и во енергетски 
ефикасни објекти. 

zz Обезбедуваме услови за здрав живот за сите.

ПОВЕЌЕ ПАРИ ЗА ГРАЃАНИТЕ
МОЖНОСТИ ЗА СИТЕ

zz Ја активиравме спиралата на покачување на 
платите. Носиме директна поддршка за домашните 
фирми, пред сè за малите и средните претпријатија. 

zz Обезбедуваме повеќе пари за општините, а со тоа 
и повеќе можности и повеќе пари за секој граѓанин 
на локално ниво.

zz Обезбедуваме еднакви услови и за странските 
инвеститори. 

zz Вложуваме во младите, отвораме центри за 
отпочнување и развој на бизниси.

zz Ги здружуваме бизнисите, општината и граѓаните, 
со единствена цел – нови и подобро платени 
работни места. 

zz Ја вклучуваме бизнис заедницата во дефинирање 
на приоритетите на општината и воведуваме 
бизнис форуми како редовна активност за 
проектирање и следење на локалниот економски 
развој. 

zz Посветената и одговорна работа ги носи парите 
директно кај граѓаните.



ОТВОРЕНА И УСЛУЖНА
ОПШТИНА ЗА СИТЕ

zz Ја отвораме локалната самоуправа за да може секој 
граѓанин да добие навремени, квалитетни и евтини услуги. 

zz Ја враќаме моќта на месните и урбаните заедници, ги 
опремуваме со технички услови и го зајакнуваме нивниот 
правен статус. 

zz Граѓаните ќе ги добијат сите потребни услуги на едно место, 
и од органите на локалната, и од органите на централната 
власт во современи центри за услуги.

zz Воведуваме електронски систем на услуги и мобилни 
канцеларии кои ќе нудат услуга во секое село. 

zz Ги вклучуваме граѓаните во креирањето на буџетот, во 
носењето одлуки и во контролата на власта. 

zz Буџетските средства ќе се користат строго наменски, 
транспарентно, домаќински и одговорно, преку редовно 
известување за сработеното. 

zz Обезбедуваме ефикасен јавен превоз, пријатни детски 
градинки, чисти и загреани училишта. Обезбедуваме 
поддршка и помош за најзагрозените семејства и за лицата 
со посебни потреби. 

zz Ги поддржуваме и поттикнуваме сите демократски 
механизми како петиции, претставки, граѓански 
иницијативи, собири на граѓани и референдуми. 

zz Воведуваме нов модел на отворена и услужна локална 
самоуправа - општина за сите.

НОВИТЕ ПОЛИТИКИ НА НОВИОТ ГРАДОНАЧАЛНИК
Граѓаните на Општина Гевге-
лија - и од градот и од населе-
ните места- имаат проблеми 
со најосновните работи.

Во 21 век немаме здрава вода 
за пиење. Детските градинки 
немаат доволно капацитет 
да ги примат сите дечиња. 
Младите се оставени без 
перспектива, па многумина 
се натерани  да бараат подо-
бро утре далеку од родните 
огништа. При секој поголем 
дожд се соочуваме со реки 
води по улиците, затнати ка-
нализации и поплавени куќи 
и подруми. Дупките на асфал-
тот се вообичаена слика, а на 
многу места улиците воопшто 

ВИЗИЈА

Европска Гевгелија со 
подобар и достоинствен 
живот за сите



и не се асфалтирани. Недостигот на 
паркинг е секојдневен проблем за 
многумина. Градот нема парк, додека 
шумите на Кожуф и дрвата низ градот 
безмилосно се сечат. Урбаната мафија 
забрзано работи, не водејќи сметка за 
градежните стандарди и за интересот 
на граѓаните. Власта во заминување 
сака да изгради депонија високо над 
градот, во подножјето на планина-
та Кожуф спротивно на еколошките 
стандарди и волјата на граѓаните.

Неодамна моравме преку референ-
думско изјаснување да си го зашти-
тиме градот, животната средина и 
здравјето и животот на граѓаните од 
непромислената одлука на локалната 
и централната власт.

Општината работи нетранспарентно 
и им е далечна на граѓаните. Се чини 
дека Општината нема слух за про-
блемите на граѓаните и за ставовите 
на јавноста. Не можат да се избројат 
сите ветени, а никогаш неостваре-
ни проекти кои со години наназад на 
секој изборен циклус беа одново и 
одново ветувани. Граѓаните се умо-

рија од фушерајските, плукни-зале-
пи проектчиња кои имаа за цел само 
предизборно да го залажат народот, 
без притоа да се понудат издржани 
проекти кои ќе ги решат најгорливите 
проблеми.

Новата локална власт ќе се соочи со 
многу проблеми кои се трупаа изми-
нативе години. Затоа таа ќе мора да 
работи транспарентно, чесно и одго-
ворно, секогаш во редовна комуника-
ција со граѓаните со цел да ги слуш-
не нивните проблеми и да ги изнајде 
најсоодветните решенија. Со парите 
на граѓаните ќе се управува домаќин-
ски и одговорно. Граѓаните и граѓан-
ските организации ќе имаат брз и 
лесен пристап до градоначалникот, 
Советот и Општината преку редовни 
средби и комуникација преку интер-
нет. Транспарентноста, одговорноста, 
домаќинското работење и редовната 
комуникација со граѓаните ќе бидат 
носечките столбови на кои ќе почи-
ваат сите понатамошни проекти. Ин-
тересот на граѓаните ќе биде пред сè 
и над сè.

Младите ќе имаат посебно место во 
создавањето на општинските полити-
ки. Тие се непресушен извор на креа-
тивност и енергија и затоа заслужува-
ат доволно простор. Впрочем, светот 
останува на младите.

Бизнис заедницата ќе биде постојано 
вклучена во дефинирање на приори-
тетите на Општината. Во соработка со 
бизнис заедницата Општината ќе ра-
боти на создавање поволна клима за 
економски просперитет и отворање 
нови работни места. Општината ќе 
работи на поттикнување на општест-
вена одговорност кај бизнис заедни-
цата и кај граѓаните. 

Ве покануваме да ја разгледате Про-
грамата во која нудиме решенија за 
проблемите на Општината. Оваа Про-
грама е од граѓаните и за граѓаните.

МИСИЈА
Транспарентно и ефикасно 
управување на општината во 
партнерство со граѓаните

 За децата: 
Нова детска градинка, реконструкција на постојните дет-
ски градинки, уредување на дворовите, нови играчки и 
реквизити, обезбедување на детските градинки, нови 
паркови, обезбедена здрава вода за пиење, изградба на 
градски парк, бесплатен претстој во градинките за деца 
со посебни потреби и социјално загрозени категории, ед-
накви можности за децата со посебни потреби

 За учениците: 
Спортско-рекреативен комплекс со отворен базен, нови 
паркови, преуредување и зазеленување на училишни-
те дворови, зголемување на безбедноста на пешаците, 
обезбедена здрава вода за пиење, изградба на градски 
парк, изградба на мултимедијален културен центар, про-
ект „зелена Гевгелија“, санација на санитарни јазли во 
сите училишта, стипендии за социјално ранливи катего-
рии и деца со посебни потреби, бесплатни курсеви за ан-
глиски јазик и компјутери за социјално загрозени катего-
рии, подобрување на условите за престој во училиштата, 
меѓу училишни натпревари, еднакви можности за учени-
ците со посебни потреби

ОПШТИНАТА ЗА СИТЕ НАС



 За младите: 
Спортско-рекреативен комплекс со отворен базен, изград-
ба на градски парк, изградба на мултимедијален културен 
центар со кино, здрава вода за пиење, поставување на  т.н. 
„жешки точки” (hotspots) во центарот на градот, организи-
рање на дебати за младите,  формирање младински совет, 
организирање турнири во мал фудбал, кошарка, тенис и др., 
стипендии и парични награди за младите кои ќе постигнат 
исклучителен успех во одредена област, еднакви можности 
за младите со посебни потреби

 За пензионерите: 
Општински автобуски превоз до сите населени места, 
здрава вода за пиење, обезбедување локација за изград-
ба на старечки дом, организирање посети на патронажна 
служба во домовите, здравствени прегледи за пензионе-
рите, еднакви можности за пензионерите со посебни по-
треби

ОПШТИНАТА ЗА СИТЕ НАС

КАПИТАЛНИ ПРОЕКТИ

ДОВОЛНО ЗДРАВА ВОДА ЗА ПИЕЊЕ ЗА ГЕВГЕЛИЈА И НАСЕЛЕНИТЕ МЕСТА

Од  2012 година водата за пиење од гевгелискиот во-
довод, која доаѓа од бунарите кај Моин, е забранета за 
пиење од страна на „Агенција за храна и ветеринар-
ство на РМ“. Пет години гевгеличани пијат отровна 
вода со тежок метал - арсен од 50% до 113% повеќе 
над дозволеното ниво кое го пропишува „Законот за 
води на РМ“,  „Правилникот за квалитет на води на РМ“ 
и Светската здравствена организација. Водата која 
ја пие Гевгелија е здравствено неисправна и истата 
претставува главен фактор за појава на канцерогени 
заболувања и висока стапка на смртност од сите ви-
дови неоплазми забележана кај жителите од сите во-
зрасти во oпштината. 
Препораките од ЈЗУ „Институт за јавно здравје на 
РМ“ се дека водата со висока концентрација на арсен 
е небезбедна за употреба од страна на човекот и затоа 
водоводното претпријатие, чиј основач е Советот на 
општина Гевгелија, e должно да обезбеди нови изво-
ри за водоснабдување на корисниците, или да набават 
деарсенификатор за бунарите кај Моин. 
Покрај проблемот со присуство на арсен во водата, 
гевгеличани се соочуваат со недостаток на вода осо-
бено во летниот период. Граѓаните кои имаат станови 
на високите катови од станбените згради, и оние кои 
живеат во западниот дел од градот, имаат огромна 



КАПИТАЛНИ ПРОЕКТИ

потреба за зголемување на количините на 
вода во снабдителниот систем.   
Ќе продолжиме со изведбата на проектот 
за изградба на нов водоводен систем со по-
мош на новите бунари кај Вардар чиј проек-
тен капацитет е 200 литри вода во секунда. 
Со комплетна реализација на овој проект ќе 
се задоволат потребите на градот и во ус-
лови на веќе отпочнатиот процес на раст на 
бројот на населението.
Новата општинска власт, исто така ќе изра-
боти и детален проект за процес на деарсе-
нификација на водата од бунарите кај Моин. 
Со реализација на оваа активност општи-
ната ќе обезбеди релевантни сознанија за 
можноста од понатамошна употреба на овие 
бунари.
Водата е неизоставен фактор за живот на 
секој човек, а нејзиниот квалитет е фактор 
за здравје на корисниците. Граѓаните на 
Општина Гевгелија заслужуваат и ќе добијат 
доволна количина на вода, која ги задоволу-
ва сите светски здравствени стандарди, кои 
ги прифатила и Република Македонија.

Целна група: Сите граѓани на Општина 
Гевгелија,  со населените места кои 
се корисници на градскиот водоводен 
систем со кој стопанисува ЈПКД 
Комуналец – Гевгелија, (шест населени 
места + три индустриски зони и 
Граничниот премин Богородица), 
како и граѓаните од населените места 
Стојаково и Селемлија кои припаѓаат 
на Општина Богданци, а се корисници 
на вода од бунарското подрачје од 
Општина Гевгелија.

Рок: 2018 година



ПЛАН ЗА ЖИВОТ ВО ГЕВГЕЛИЈА

ГАСИФИКАЦИЈА НА ОПШТИНА ГЕВГЕЛИЈА

Енергетскиот сектор е од огромно значење за економ-
скиот развој на општината и затоа гасификацијата е една 
од клучните алки за ваквиот развој. Енергенсите во мо-
ментот претставуваат поголеми финансиски оптова-
рувања за домаќинствата, институциите и спопанските 
субјекти. Најзастапените енергенси во општината како 
огревното дрво и електричната енергија предизвикуваат 
значително загадување на животната средина. 
На гевгелиското стопанство му е потребен природни-
от гас веднаш, а за секоја одговорна власт потребите на 
граѓаните се врвен приоритет. Граѓаните и институциите 
ќе добијат можност да се греат на евтин и еколошки при-
фатлив енергенс. Со гасификацијата на индустриски-
те зони, и со воведување на природниот гас во индус-
триските постројки, ќе се создадат услови за поголема 
економичност во работењето, намалена потрошувачка 
на енергенс, зголемување на продуктивноста на работа-
та, намалување на трошоците за одржување на инвести-
ционата опрема и др. Со гасификацијата голем бенефит 
ќе имаат и земјоделските производители, посебно оран-
жериското и пластеничкото производство каде што сега 
за загревање се трошат дрва, нафта и јаглен. Гасифика-
цијата овозможува целосна автоматизација на загревач-
ките процеси со што дополнително ќе се намали цената 
на производите, а значително ќе биде олеснета и работа-
та на земјоделците.  
Гасификацијата во општината има и големо еколошко 
значење доколку постепено греењето прво на јавните 
објекти, а потоа и на дел од индивидуалните домаќинства, 
се преориентира на гас со што се намалуваат трошоците 

за греење на домаќинствата, се на-
малува емисијата на штетни гасови 
во животната средина, а ќе се нама-
ли и експлоатацијата на шумите.
За реализација на оваа комплексна 
цел ќе се изработи физибилити сту-
дија која ќе ги даде сите можности 
за поврзување на општината со ре-
гионалните и меѓународни гасовод-
ни мрежи, по што ќе се пристапи кон 
подготовка на проектна докумен-
тација за изработка на примарна и 
секундарна мрежа, и негова реали-
зација во фази.
Поради обемноста и цената на чи-
нење на овој проект, неговата реали-
зација ќе се одвива во фази.
Гасификацијата на општината ќе придонесе до намалу-
вање на трошоците за греење во домашниот буџет и ин-
ституциите, до намалување на трошоците за енергетски 
потреби на бизнис секторот, зголемена профитабилност 
на локалните бизниси, привлекување на нови бизниси и 
инвестициски проекти во Гевгелија, намалена емисија 
на штетни гасови во животната средина и намалување на 
сечата на шумите.

Целна група: Домаќинства, институции, стопански 
субјекти, земјоделски производители

Рок: Прва фаза – крај на 2021 година



ГРАДСКИ ПАРК

Сведоци сме сите дека во изминативе години локалната власт не водеше доволна гри-
жа за дрвјата и зеленилото во нашата општина. Огромен бој на израснати дрвја беа 
исечени, а зелените површини и паркови беа немилосрдно пренаменети за други по-
треби. На многу места, кои служеа за одмор и релаксација, никнуваа згради и објекти. 
Граѓаните се соочуваат со огромна потреба од достапни уредени места за одмор, дру-
жење и разладување во летниот период.  
Изградбата и уредувањето на паркови на неколку локации во градот, како и обнову-
вање на малку од постојните ќе биде еден од приоритетите на новиот градоначалник. 
Уште во првата година ќе се изгради и опреми современ градски парк на просторот на 
поранешниот пазар, кој ќе му даде сосема нов лик на центарот на градот и ќе биде ме-
сто за релаксирање и разонода на граѓаните од сите возрасти. Паркот ќе биде засаден 
со голем број млади дрвја околу кои ќе се уреди значаен дел на тревна површина со 
разни сезонски цвеќиња. Во централниот дел на паркот ќе се изгради осветлена  фон-
тана со многу клупи за одмор. Градскиот парк ќе се изгради така што ќе ги исполнува 
високите стандарди за заштита на животната средина и безбедноста на посетители-
те. За одржување на хигиената ќе се постават канти за отпад, а квалитетното осветлу-
вање, видео надзорот  и  постојаното обезбедување ќе ја гарантираат безбедноста на 
посетителите и зачувувањето на опремата. Со поставените разновидни детски рекви-
зити овој централен парк ќе биде огромна радост за најмалите. Во состав на паркот ќе 
бидат предвидени услови за неколку придружни содржини.

Градскиот парк, како уредено зелено катче во центарот на 
градот, ќе биде место каде граѓаните ќе можат да дишат со 
полни гради, да се релаксираат и рекреираат, да се прошета-
ат со саканите, да го пуштат своето дете слободно да трча, да 
запознаат нови луѓе.

Целна група: Сите граѓани на Општина Гевгелија, туристи и 
посетители

Рок: 2019 година



ПЛАН ЗА ЖИВОТ ВО ГЕВГЕЛИЈА

КАПИТАЛНИ ПРОЕКТИ
СПОРТСКО-РЕКРЕАТИВЕН КОМПЛЕКС СО ОТВОРЕН БАЗЕН

Гевгеличани се сведоци на хаосот кој владее во областа 
на спортско-рекреативните активности во нашиот град 
во последните десеттина години. Незаинтересираноста 
на сегашната општинска власт за спортот и рекреација-
та доведе до тоа од град со богата спортска традиција да 
станеме град каде не може да се зборува за спорт, а не 
пак да се носиме рамо до рамо на професионален спорт-
ски план со другите градови. Узурпацијата на спортска-
та сала од поединци придонесе граѓаните да одат да 
рекреираат во други општини, како и учениците своите 
натпревари да ги одигруваат во други општини. Големи-
от интерес на децата да се занимаваат со спорт наидува 
на пречки од есенцијален карактер – немање терени за 
тренинг и докажување. Потребата од  зелени површини 
со забавни содржини, исто така е доста изразена, како кај 
младите, така и кај повозрасната популација.  
Затоа, изградбата на спортско-рекреативен центар е од 
огромно значење за нашите граѓани и ќе биде еден од 
главните приоритети на новата општинска власт.
Во просторот на поранешната касарна, во соработка со 
Владата на РМ и јавно-приватни партнерства, ќе никне 
фудбалски стадион со помошно игралиште за непречено 
одвивање на сите тренинзи и натпревари. Ќе се изградат 
отворени терени и балон сала за малите спортови (рако-
мет, кошарка, фудбал), ќе се изградат два земјени терени 
за тенис. Гевгеличани во скоро време ќе добијат и отво-
рен базен. Во проектирањето на базенот ќе се предвиди 

можност за негово покривање во втора фаза од овој про-
ект. 
Целиот спортско-рекреативен центар ќе биде заокружен 
со мини атлетски полигон. 
Изградбата на овој спортско-рекреативен центар ќе 
овозможи нова спортска димензија која ќе ја издигне 
Гевгелија на нивото кое гевгеличани го заслужуваат – 
Европска Гевгелија.
Спортско-рекреативниот центар ќе придонесе за подо-
брување на здравјето на целата популација, непречено 
развивање на сите спортови и достоинствено презенти-
рање на нашата општина во државни и европски рамки, 
целосно исполнување на слободното време. 

Целна група: Сите граѓани

Рок: 2021 година



АТМОСФЕРСКА КАНАЛИЗАЦИЈА ЗА ГЕВГЕЛИЧАНИ

Градежниот проект за атмосферска канализација има функција да ги 
зафаќа атмосферските води од врнежи на дожд и снег, при топењето 
во урбаните средини, и да ги спроведе во најблискиот реципиент како 
река, или вештачки изработен заштитен канал за таа намена.
Со оглед на тоа што градот Гевгелија е во огромен дел составен од 
индивидуални станбени згради од приземје и кат, со самото тоа за-
фаќа огромна површина која при врнежи од дожд, особено кога се 
поинтензивни се создаваат големи количини воден талог кои треба 
да бидат зафатени и спроведени во најблискиот реципиент за да не 
вршат дополнителен притисок и на онака веќе оптоварената фекална 
канализација.
Имајќи предвид дека градот Гевгелија лежи на плато кое е благо на-
клонето од запад кон исток со разлика на терен од околу 30 метри 
при силни врнежи водите од западниот брзо се слеваат во источ-
ниот дел од градот и ги поплавуваат индивидуалните и стопанските 
објекти во тој дел од градот.
 Во првата фаза на проектот ќе бидат опфатени со изведба на атмос-
ферска канализација сите улици западно од улиците Деко Ковачев и 
Петар Мусев. Во понатамошната фаза, планирано е изградба на нови 
одводни канали и изградба на атмосферска канализација во најкри-
тичните места од градот.
Покрај основната цел на зафаќање на атмосферските води од врне-
жи, проектот има за цел да го спречи излевањето на фекалии од по-
стојната фекална канализација по улиците, домовите, стопанските 
субјекти и јавните установи со што покрај избегнување на настану-
вање на материјални штети, ќе се заштити и месното население од 
заразни болести.

Целна група: Сите граѓани, физички и правни лица 

Рок: 2019 година

КАТНА ГАРАЖА, УРЕДЕНИ 
ПОСТОЕЧКИ ПАРКИНГ 
ПРОСТОРИ И НОВИ 
ПАРКИРАЛИШТА ЗА ГРАЃАНИТЕ

Гевгелија има проблем со недостаток на паркинг 
простор, особено во централното градско подрачје 
и е најизразено во текот на работните часови. Исто 
така, недостатокот е изразен и во сите останати де-
лови на градот. Ова секојдневно создава проблеми 
за голем број наши сограѓани, а придонесува и за 
создавање гужви и застој во сообраќајот. 
Новата општинска власт ќе изгради катна гара-
жа во централното градско подрачје, со што ќе 
се овозможи дополнителен број паркинг места 
и ќе се растерети градот од гужвите и застојот. 
Исто така, ќе се направи уредување на постојните 
предвидени паркинг простори во градот со обе-
лежување на местата за паркирање, со што ќе се 
обезбеди дополнителен број на истите. Ќе се ис-
планираат и изградат нови паркинг простори на 
сите локации каде за тоа постои можност.
Катната гаража,  уредените паркинг простори и 
новите паркинзи ќе придонесат за зголемување 
на капацитетот на паркинг места во градот со што 
ќе се намали потребното време за паркирање, ќе 
се растерети сообраќајот, а ќе се избегнат гужви-
те и застојот во сообраќајот.

Целна група: Сите граѓани на Општина 
Гевгелија, посетители и туристи

Рок: 2020 година



ПЛАН ЗА ЖИВОТ ВО ГЕВГЕЛИЈА

РЕГУЛАЦИЈА НА КОРИТОТО НА СУВА РЕКА, 
ДОИЗГРАДБА НА ПОТПОРЕН ЅИД И УРЕДУВАЊЕ НА КЕЈ

Бидејќи граѓаните се секогаш наш приоритет, решавањето на проблемите со 
кои секојдневно се соочуваат е наша должност.
Регулирањето на речното корито на Сува река е важно за градот Гевгелија во 
целост, а е неопходно заради решавање на долгогодишен проблем кој го има 
населението во тој дел од градот. Проблемот е во надоаѓање на речните води, 
за време на пообилни врнежи, и опасност од поплавување на градот. Коритото 
на Сува Река, во моментот е пренасипано и неопходна е негова итна регулација.
Ќе пристапиме кон регулација на речното корито, со што ќе се изгради постоја-
но корито со страничен насип кој ќе штити од излевање. Со ова се интервенира 
превентивно за заштита од поплавување и воедно се оформува перманентно 
речно корито кое нема да меандрира и да создава други проблеми. 
За во случај на непогоди и надоаѓање на исклучително обилни води, ќе се об-
нови и ќе се продолжи изградбата на одамна започнатиот заштитен потпорен 
ѕид, сè до поранешната касарна. Горниот дел од финализираниот потпорен ѕид 
отвора можност за негово уредување во пешачка и велосипедска патека, која 
ќе се протега од просторот на железничкиот мост до поранешната касарна. Ќе 
се направи партерно уредување на патеката со урбана опрема (клупи, канти за 
отпад и канделабри), со што ќе се подобри естетскиот изглед на речното корито 
и ќе се зголемат можностите за спорт и рекреација.
Навременото регулирање на речните корита е многу важна активност за секое 
населено место, затоа и овој проект е од голема важност. Со истиот овозможу-
ваме сигурна заштита од поплави на голем дел од градот, и решавање на огро-
мна закана за граѓаните од тој дел на градот. Пешачката и велосипедска патека, 
во периферниот дел на градот, ќе ја зголеми можноста за рекреативни актив-
ности и ќе го подобри квалитетот на живот на сите граѓани.

Целна група: Сите граѓани на општината

Рок: 2020 година

НОВА ДЕТСКА 
ГРАДИНКА

Знаеме дека иднината на нашето 
општество се младите. Во нив треба 
да се инвестира уште од предучи-
лишна возраст.
Гевгелија се соочува со недостиг 
од објекти за згрижување и вос-
питување на децата. Во постојните 
објекти нема доволен капацитет за 
згрижување, евидентна е пренатру-
паноста на сегашните групи со што 
се отежнува работењето во дет-
ските градинки. И покрај огромна-
та креативност и амбициозност на 
воспитувачките и негувателките, со 
преголем број на деца во групата не 
можат да се постигнат очекуваните 
резултати. Родителите се соочува-
ат со проблем дали ќе има место во 
детската градинка за нивното дете 
и колку време ќе треба да чекаат за 
да може да се прими во соодветна-
та група. Постои реална потреба од 
изградба на нов објект, кој ќе ги за-
доволи сегашните и потребите во 
наредните години на граѓаните на 
градот Гевгелија. 
Новата општинска власт ќе изгра-
ди нова детска градинка според 
сите стандарди и прописи за удоб-



ЗАПАДЕН 
БУЛЕВАР

Општина Гевгелија, како урбана средина, 
се соочува со проблеми во сообраќајот. 
Зголемениот број на возила и немањето 
на соодветни патни решенија го прават 
сообраќајниот метеж, а со тоа и се на-
малува безбедноста на сите учесници во 
сообраќајот. Карактеристичен пример, а 
и многу голем проблем за гевгеличани 
е движењето на тешки моторни возила 
по улицата Петар Мусев кај ОУ „Крсте 
Мисирков“. Овие возила претставуваат 
огромна опасност за пешаците, т.е. уче-
ниците кои секојдневно одовде помину-
ваат на пат кон и од училиште. Исто така, 
движењето на тешките моторни возила 
по оваа улица, со намалена брзина, е при-
чина за создавање на сообраќаен метеж 
и застој во овој дел од градот. Ваквото 
решение создава потешкотии за брз и 
ефикасен проток на стоки за голем дел 
стопански субјекти, кои се наоѓаат на јуж-
ниот и западниот дел од градот. 
Основен фактор на безбедно одвивање 
на патниот сообраќај е неговото правил-
но планирање и регулирање. 
Новата општинска власт ќе спроведе 
модернизирање на целокупната пат-
на инфраструктура, а за решавање на 
конкретниот проблем, со овој проект, се 

предвидува пробивање на западниот бу-
левар и негово спојување со Моински 
Пат. По изградбата на овој булевар ќе се 
воведе забрана за движење на тешки мо-
торни возила, на повеќе улици во запад-
ниот дел на градот, а со тоа и на улицата 
Петар Мусев кај ОУ „Крсте Мисирков“.
 Со изградбата на оваа улица, која ќе зна-
чи и финализирање на таканаречениот 
„Западен булевар“ ќе се даде огромен 
придонес во реализирање на планот за 
комплетна гевгелиска обиколница.   
Со ова сообраќајно решение ќе се рас-
терети сообраќајот кај тесните грла во 
западниот дел од градот, ќе се зголеми 
безбедноста на децата при движење кон 
училиштето и детската градинка и сите 
пешаци, ќе се зголеми проточноста на 
сообраќајот, ќе се олесни протокот на 
стоки за бизнис секторот, ќе се намали 
времетраењето на патувањето и ќе се 
придонесе за намалување на издувните 
гасови.

Целна група: Сите граѓани на Општина 
Гевгелија, стопански субјекти

Рок: 2019 година

но сместување, згрижување и 
воспитување на децата со уре-
дени дворови со зеленило и 
спортски и забавни реквизити. 
Ќе обезбедиме соодветен об-
разовно-стручен кадар според 
законските услови пропишани 
за работа во детската градинка.
Ќе инвестираме во децата, со 
цел да се издигнат во млади и 
перспективни граѓани во служ-
ба на нашето општество. Децата 
се нашата иднина и тука не тре-
ба да штедиме.
Изградбата на нова градинка ќе 
придонесе кон видно подобру-
вање на условите за згрижу-
вање и воспитување на децата, 
како и олеснување на работата 
на кадарот во веќе постојните 
градинки. Во исто време, ќе се 
овозможи ефикасно и стручно 
вршење на дејноста.

Целна група: Деца од пред 
училишна возраст и 
нивните родители

Рок: 2019 година



ПЛАН ЗА ЖИВОТ ВО ГЕВГЕЛИЈА

ГО СЛУШАМЕ ГЛАСОТ НА ГРАЃАНИТЕ - 
НОВА ЛОКАЦИЈА ЗА ДЕПОНИЈАТА

ЗАЈАКНАТИ КАПАЦИТЕТИ НА ОПШТИНАТА ЗА 
ПОТТИКНУВАЊЕ НА ЛОКАЛЕН ЕКОНОМСКИ РАЗВОЈ

На градот му е потребно итно решавање на проблемот со градска-
та депонија. Имено, капацитетот на постојната депонија е речиси 
исполнет, а поради нејзината локација и близината до населени-
те делови од градот честопати граѓаните чувствуваат непријатна 
миризба. Од друга страна, сегашното предложено решение - из-
градба на времена депонија во подножјето на планината Кожуф 
е спротивно на еколошките стандарди и спротивно на волјата на 
граѓаните. Кожуф е единствената целосна ботаничка градина во 
Европа и бесмислено е да се гради депонија во подножјето на еден 
таков дар од природата, а и неодамнешниот референдум покажа 
дека граѓаните се спротивставуваат на уништувањето на животна-
та средина. Изградбата на депонијата на локација повисока од гра-
дот ќе значи опасност од загадување на сите елементи на живот-
ната средина, вода, воздух и почва.   Дополнително на ова, постои 
опасност дека изградбата на депонијата на предложената локација 
ќе го доведе во опасност водоснабдувањето на општината, поради 
близината на депонијата со изворите кај с. Моин. 
Затоа, новата локална власт се обврзува на повторување на по-
стапката за утврдување на локација за времената депонија и во 
редовна комуникација со граѓаните и под водството на експертите 
да изнајде нова погодна локација која ќе обезбеди одржливо реше-
ние за изградба на времената депонија која ќе биде во функција сè 
до изградбата на Регионалната депонија.
Решавањето на проблемот со локацијата на времената градска 
депонија ќе биде во согласност со еколошките стандарди, почиту-
вајќи ги волјата и гласот на граѓаните.

Целна група: Сите граѓани на Општина Гевгелија

Рок: 2018 година

Локалниот економски развој (ЛЕР) како надлежност 
на локалната самоуправа се однесува на луѓето од 
различни сектори од локалната заедница кои меѓу-
себно соработуваат со цел, постигнување на одр-
жлив економски раст, кој носи економска корист и 
подобрување на квалитетот на живот на граѓаните и 
правните субјекти во заедницата. 
Општина Гевгелија, во рамки на одделението за ЛЕР, 
спроведува активности кои доволно не придонесува-
ат за целокупниот развој на општината. Приоритет за 
новата локална власт предводена од СДСМ ќе биде 
доекипирање на одделението со квалификувани и 
искусни кадри, опремување со сите неопходни ре-
сурси и итно ставање на истото во функција на реали-
зација на активности за подобрување на квалитетот 
на живот за сите во општината. Одделението за ЛЕР 
ќе прерасне во примарен двигател на развојот на ло-
калната економија.    
 Активностите на проектот ќе опфатат мерки за ре-
организација на одделението за ЛЕР кое ќе биде во 
можност да реализира активности како:
XX Иницирање на формирање на регионални бизнис 

организации и поврзување на стопанските субјекти;
XX Подобрување на комуникацијата и соработката на 

општината со граѓанскиот сектор и бизнис заедни-
цата;
XX Организација на саеми на локални и регионални 

фирми;
XX Иницирање и поддршка на активности за јавно-при-



ЗАЈАКНАТИ КАПАЦИТЕТИ НА ОПШТИНАТА ЗА 
ПОТТИКНУВАЊЕ НА ЛОКАЛЕН ЕКОНОМСКИ РАЗВОЈ

ватно партнерство;
XX Контакти со бизнис заедницата за промоција на можностите 

за инвестирање;
XX Олеснителни мерки за поттикнување на нови бизниси;
XX Развој на човечки капацитети за проектен циклус и искорис-

тување на достапни фондови;
XX Субвенционирање на консултантски услуги за апликанти на 

проекти;
XX Бесплатна правна помош, обуки за претприемништво и биз-

нис планирање, информации за можности за кредитирање 
за нови бизнис идеи;
XX Организирано собирање и обработка на економски подато-

ци; 
XX Имплементација на WEB софтверски солуции и решенија за 

постигнување на економски цели;
XX Подготовка на стратегии за локален економски развој во 

партнерство со граѓаните. 
Преку понудените активности на општинското одделение за 
ЛЕР ќе се постигне ефикасно планирање на локалниот еко-
номски развој, дефинирање на развојните приоритети, пред-
лагање на мерки и активности за водење локална економска 
политика, промовирање на партнерства, остварување на со-
работка со меѓународни организации, развој на локалната 
економија и нови вработувања. 

Целна група: Физички и правни лица од општината и 
регионот

Рок: 2021 година



ПЛАН ЗА ЖИВОТ ВО ГЕВГЕЛИЈА

МУЛТИМЕДИЈАЛЕН КУЛТУРЕН ЦЕНТАР – ГЕВГЕЛИЈА

Мултимедијалниот културен центар како „ново“ културно 
место кое ќе ги спои Пионерски дом, Дом на култура, Ра-
ботнички универзитет и Библиотеката, ќе биде сместен во 
просториите на Пионерски дом и ќе претставува нов кул-
турен импулс во градот. 
Намената , концептот и архитектонското решение  на Му-
лтимедијалниот културен центар ќе ги следи современите 
светски трендови и начини на активирање на културните 
збиднувања во општината. Мултимедијалниот културен 
центар ќе биде современ мултифункционален објект чија 
основна намена е да послужи за најразлични културни, 
интелектуални, образовни, едукативни, промотивни и за-
бавни потреби.
 Мултимедијалниот центар за култура опфаќа простор од 
околу 2.000 метри квадратни и истиот би го сочинувале: 
една мултимедијална голема сала со капацитет од 260 
седишта која ќе биде наменета за прикажување на теа-
тарски претстави, концерти, филмски проекции и сл., мала 
сала со капацитет од 100-150 седишта, кабинети за актив-
ности, библиотека, административни и помошни просто-
рии, бифе и галериски простор. 
За овој Мултимедијален културен центар да го добие 
својот вистински лик и намената за своето постоење, не-
опходна е комплетна санација и преуредување на просто-
риите на Пионерскиот дом. Најпрво ќе се замени целокуп-
ната инсталациона електрична мрежа за да може објектот 
непречено да функционира. Ќе се инсталира централно 
греење и ладење во целиот објект. Комплетно ќе се сани-
ра големата сала, ќе се опреми со светлосен парк, про-

фесионално озвучување и професионална кино опрема. 
Ќе се адаптира специјална просторија за кино проекции. 
Неопходно е и приспособување на помошните простории 
и соблекувалните, реновирање на санитарните јазли и 
ставање во употреба на нефункционалните, како и прис-
пособување на кабинетите за непречено одвивање на 
активностите. Ќе се уреди библиотеката, која некогаш по-
стоела во рамки на Пионерскиот дом, и ќе се адаптира дел 
од горниот хол во читална. Во приземниот дел на холот ќе 
се уреди бифе и галериски простор. Комплетно ќе се про-
мени и целата столарија која е веќе е надвор од употреба. 
Покрај уредувањето на внатрешноста, Мултимедијалниот 
центар ќе добие нов и модерен надворешен изглед кој ќе 
се огради и хортикултурно ќе се уреди. Во предниот дел на 
дворот ќе се направи летна сцена која ù е многу потребна 
на Гевгелија и ќе се адаптира паркинг простор за посети-
телите.
Реализацијата на овој проект ќе придонесе за развој на 
уметноста и културата во Општина Гевгелија. Ќе ги артику-
лира процесите на соработка во нов модел на јавен прос-
тор дефиниран врз основа на принципите на граѓанското 
учество, учеството на младите, уметниците и творците, ин-
клузивност, размена и дијалог. Мултимедијалниот центар 
за култура ќе прерасне во култно место и ќе го врати сјајот 
на културно-уметничкиот живот во Општина Гевгелија.

Целна група: Културни работници, уметници, сите 
граѓани

Рок: 2021 година



ФОРМИРАЊЕ НА ЈАВНО ПРЕТПРИЈАТИЕ ЗА 
ПРОСТОРНО И УРБАНИСТИЧКО ПЛАНИРАЊЕ

Во последно време во градот Гевгелија 
засилено се градат станбени згради и ин-
дивидуални станбени објекти наменети за 
живеење на повеќе семејства, на локации 
кои во повеќето случаи се несоодветни за 
таа намена. 
При тоа, воопшто не се води грижа за не-
посредната околина, односно за близина-
та на соседните парцели. Не се почитуваат 
основните правила за обезбедување на 
потребниот број на паркинг места. Се соз-
дава стеснување на улиците, намалување 
на безбедноста на граѓаните, како и затво-
рање на пристапите до некои од објектите. 
Од друга страна пак, немањето на ДУП-ови 
го оневозможува процесот на добивање 
одобренија за нови градби и го кочи довр-
шувањето на постапката за приватизација 
на градежното земјиште, односно на двор-
ните места. Во вакви услови се оневозмо-
жува генералниот развој на општината.
За решавање на оваа состојба ќе основа-
ме јавно претпријатие за просторно и ур-
банистичко планирање кое ќе го забрза 
процесот на донесување на урбанистич-
ки планови. Со основањето на ова јавно 
претпријатие ќе се стави ред во областа на 
просторното и урбанистичко планирање и 
ќе се изврши ревизија на сите постоечки 

урбанистички планови. 
Направената ревизија ќе се однесува на 
сите донесени урбанистички планови за 
сите блокови и урбанистичките планови 
кои се во постапка на донесување, вклучи-
телно и Генералниот урбанистички план 
на град Гевгелија.
Со основањето на јавното претпријатие за 
просторно и урбанистичко планирање ќе 
се забрза процесот на урбанистичко пла-
нирање и процесот за добивање на одо-
бренија за градба.  
Со ревизија на деталните урбанистички 
планови, секаде каде што има услови ќе 
се изземат новопредвидените станбени 
згради, ќе се предвидат повеќе слободни 
површини наменети за зеленило, одмор 
или детски игралишта. 
Улиците и тротоарите ќе бидат ослобо-
дени од  возилата на станарите од новоп-
редвидените згради, а децата слободно и 
безбедно ќе се препуштат на својата игра, 
пензионерите на одморот во уредените 
површини за тоа.

Целна група: Сите граѓани од градот и 
населените места

Рок: 2019 година



ПЛАН ЗА ЖИВОТ ВО ГЕВГЕЛИЈА

ИНДУСТРИСКА ЗОНА ПРДЕЈЦИ , ПОДГОТВЕНА ЗА НОВИ ИНВЕСТИЦИИ И 
НОВИ ВРАБОТУВАЊА

По долго најавуваниот инвестициски бум во индустриската зона Прдејци, сведоци сме на празни површини со сува 
трева. Необезбедените инфраструктурни услови како внатрешна патна мрежа, водоводна и канализациска инфра-
структура, телекомуникациско и енергетско поврзување, како  и неводењето на активна и транспарентна политика 
на привлекување на инвестиции, од страна на општината, се основните причини за оваа состојба. Во услови на со-
лидна локална понуда од квалификувана работна рака, нашето работоспособно население најчесто е неангажирано, 
или работи во различни дејности од оние за кои што е едуцирано. 
Во соработка со Владата на Р.Македонија, преку еднаков третман на домашните со странските инвеститори, однос-
но интензивирање на соработката со домашни компании и понуда на локални олеснувања во текот на изградбата 
и отворањето и преку обезбедување на потребната инфраструктура, со почитување на високи еколошки и безбед-
носни стандарди, ќе се придонесе кон зголемен интерес за инвестирање, зголемена економска активност и нови 
вработувања. 
За оваа цел, во индустриската зона Прдејци општината ќе обезбеди: изградба на внатрешна патна мрежа, квалитет-
но водоснабдување и внатрешна водоводна инфраструктура, изградба на ефикасен и еколошки систем за изведу-
вање на отпадните води од локалитетот. Поврзување на зоната со водовите за снабдување со енергија и телекому-
никации, како и изградба на административен објект.
Изградбата на индустриската зона Прдејци со развиена внатрешната патна мрежа, водоводна и канализациска 
инфраструктура и телекомуникациите ќе придонесе за економски развој на општината. Оваа изградба, преку зго-
лемената инвестициска активност, ќе овозможи креирање на нови работни места, пристап до нови технологии, нови 
пазари, регионален економски развој и зголемување на извозот.

Целна група: Локални, национални и странски компании, како и целокупното население во општината и регионот

Рок: 2019 година



ОПШТИНСКИ АВТОБУСКИ ПРЕВОЗ ДО 
СИТЕ НАСЕЛЕНИ МЕСТА

Сегашниот систем на општински линиски превоз не ги за-
доволува потребите на сите граѓани, особено не на оние од 
помалите и подалечните населени места.
За решавање на овој проблем, во соработка со лиценци-
раните автобуски превозници, ќе воведеме нов систем на 
општински линиски превоз, со кој, пред сè, ќе биде задово-
лен  интересот на граѓаните, а потоа  и интересот на превоз-
ниците. 
Ќе воведеме единствен систем на автобуски линии, во кој ќе 
бидат опфатени сите населени места од општината. Во пре-
возот ќе бидат вклучени сите превозници кои ги исполнува-
ат пропишаните услови. Цената на превозот ќе се утврдува 
со одлука на Советот на Општина Гевгелија. За населените  
места каде што нема доволен број на патници, општината ќе 
го субвенционира превозот, со цел сите граѓани да можат да 
користат автобуски превоз до градот.
Воведувањето на нов систем на општински линиски превоз 
ќе овозможи редовни автобуски линии до секое населено 
место во Општина Гевгелија за сите граѓани. Сегашниот 
систем на општински линиски превоз им овозможува на 
превозниците да избираат за која линија ќе конкурираат, при 
што главно преовладува економскиот интерес, поради што 
одредени населени места воопшто не се покриени со ре-
довен автобуски превоз. Со воведувањето на нов систем на 
општински линиски превоз до сите населени места, ваквите 
проблеми ќе бидат надминати.

Целна група: Сите граѓани на Општина Гевгелија

Рок: 2018 година

ЕФИКАСНА СЛУЖБА ЗА 
ПРОТИВПОЖАРНА ЗАШТИТА

За подобрување на ефикасноста на работењето на 
територијалната противпожарна единица, предлага-
ме низа мерки, преку кои единицата освен основни-
те активности кои ги врши, ќе дава и техничка помош 
при незгоди и опасни ситуации и други работи при 
несреќи и непогоди. Преку  примена на превентивни 
мерки , планирање на заштитата и спасувањето и 
преку обезбедени средства за тековни и оперативни 
активности и ќе добиеме позаштитена општина. 
Ќе набавиме специјална противпожарна скала за 
локализирање и гаснење пожари на висококатници 
во урбани средини, ќе набавиме специјално терен-
ско возило за локализирање и гаснење на пожари 
на отворен простор, особено шумски пожари. За 
успешно справување со појавените пожари и други 
непогоди, ќе се изврши доекипирање на ТППЕ Гев-
гелија со стручни и обучени лица и ќе се формираат 
општински (месни) сили за заштита и спасување. Ќе 
ги подобриме условите за сместување на пожарни-
карите и складирање на опремата и средствата за 
гаснење на пожари со кои располага единицата. Ќе 
се изврши и мапирање на градот за пожари.
Предложените мерки ќе обезбедат поуспешно 
справување со пожари и други непогоди, а со тоа и 
побезбедни граѓани, имоти и природни ресурси.

Целна група: Сите граѓани на општината и регионот

Рок: 209 година



ПЛАН ЗА ЖИВОТ ВО ГЕВГЕЛИЈА

ПРОЕКТ „ЗЕЛЕНА ГЕВГЕЛИЈА“

Сите сме сведоци дека во изминативе години локалната власт не водеше доволна грижа 
за дрвјата и зеленилото во нашата општина. Огромен број на израснати дрвја беа исечени, 
а зелените површини и паркови беа немилосрдно пренаменети за други потреби. На многу 
места кои служеа за одмор и релаксација никнуваа згради и објекти. Граѓаните се соочу-
ваат со огромна потреба од достапни уредени места за одмор, дружење и разладување во 
летниот период.  
Со цел да ја претвориме нашата Гевгелија во зелена оаза, новата локална власт ќе посвети 
исклучително внимание и ќе инвестира во правец на задоволување на оваа потреба која е 
многу изразена кај припадниците на сите генерации. Исто така, локалната власт во соработ-
ка со стопанските субјекти и училиштата ќе иницира акции за засадување дрвца, раззеле-
нување на површини и расчистување. Се обврзуваме да го спроведеме следното:
Ќе засадиме дрвореди на булеварот од надвозникот до Караорман, ќе испланираме простор 
за нови дрвореди во новопланираните улици и секаде кај што има можност, ќе ги обновиме 
постојните дрвореди од железничката станица до касарната. Младите садници, за почеток, 
ќе бидат заштитени од уништување и ќе се инсталира современ систем за наводнување.
На трите најголеми улици, на тротоарските површини предвидени за пешачење, ќе поста-
виме жардинери кои ќе бидат засадени со сезонско цвеќе, со систем за наводнување.
Во постојните паркови кои се малку на број, ќе го обновиме зеленилото и цвеќињата и ќе ја 
подобриме хигиената и нивното одржување.
Ќе ги облагородиме дворните површини на сите училишта и градинки во општината со нив-
но хортикултурно уредување. Ќе изградиме и неколку зелени билборди за почист воздух.
Реализацијата на проектот „Зелена Гевгелија„ ќе биде добредојдена од нашите граѓани, 
од едноставна причина што не постои жител на општината кој не бара повеќе зеленило во 
градот. Нашата општина, со тек на време ќе прерасне во место каде граѓаните ќе можат да 
дишат со полни гради, да се релаксираат и рекреираат, да се прошетаат со саканите. Проек-
тот, исто така ќе влијае на подобрување на животната средина и на создавање на поповолна 
микро клима.

Целна група: Сите граѓани, туристи и посетители

Рок: 2021 година



ГЕВГЕЛИЈА НА ЕВРОПСКАТА ТУРИСТИЧКА МАПА

Општина Гевгелија, со нејзините природни богатства и нејзината местоположба како европска 
порта, многу малку, или воопшто, не ги искористува своите потенцијали за развој на бањскиот, 
планинскиот и селскиот туризам.
Новата општинска власт ќе води интензивна политика на создавање на неопходни предусло-
ви за развој и збогатување на туристичката понуда и промоција на истата. Преку донесување 
на урбанистички планови во местата кои имаат потенцијал за туристичка понуда, со изградба 
на општински патишта до планинските села и со вложени максимални напори во изградба на 
потребна инфраструктура како водовод, канализација, улично осветлување, ќе создадеме пре-
дуслови за инвестирање и искористување на потенцијалот за развој на туризмот. Општината 
активно ќе ја промовира зголемената можност за инвестирање во овие места и збогатената 
туристичка понуда. 
Преку овие активности новата локална власт ќе ги унапреди потенцијалите за развој на лока-
циите како Негорски Бањи, Туфка–Cмоквица, Смрдлива Вода, планинските села Ума, Серме-
нин и Конско, како и на други наши села богати со традиција и фолклор.
Со еден збор, новата локална власт ќе ја стави Гевгелија на европската туристичката мапа.
Туризмот и алтернативниот туризам ќе прераснат во еден од економските столбови на Општи-
на Гевгелија.
Посетата на туристи од Македонија, соседните држави, Европа, па и пошироко е визија која ја 
води новата локална власт и градоначалникот.
Преку реализација на горенаведените активности ќе се постигне отворање на нови работни 
места, афирмација и промоција на општината на Балканот и пошироко, запознавање на тури-
стите со нашата култура и традиции. Зголемениот број на туристи и посетители ќе ги зголемат 
приходите на селските стопанства и ќе влијае на ограничување на процесот на напуштање на 
селските средини.
Сето оваа е само мал чекор кој ќе го започне новата локална власт, но огромен за Гевгелија!

Целна група: Сите граѓани на Општина Гевгелија, туристички работници и стопански 
субјекти, туристи и посетители  

Рок: 2021 година



ПЛАН ЗА ЖИВОТ ВО ГЕВГЕЛИЈА

ЕДНАКВИ МОЖНОСТИ ЗА ЛИЦАТА СО ПОСЕБНИ ПОТРЕБИ

Лицата со посебни потреби, согласно закон ги имаат ис-
тите права како и останатите граѓани. За општината која 
е должна да обезбеди услови за квалитетно живеење на 
сите граѓани подеднакво, постојат можности во рамки 
на нејзините локални ингеренции за интервенирање во 
делот на интеграција на лицата со посебни потреби во 
сите сфери на општественото живеење. 
Новата општинска власт, во соработка со Владата на РМ, 
со исклучителна посветеност ќе го третира прашањето 
за вклученоста на овие лица во општеството. Мерките 
во рамки на воспитанието и образованието на децата, 
како и мерките во други области за децата со посебни 
потреби ќе започнат да се спроведуваат уште во првата 
година од мандатот. Исто така, општината преку своите 
локални надлежности ќе го унапреди процесот на ин-
теграција во општеството и на повозрасните граѓани од 
оваа категорија. 

Во постојан контакт со родителите, општината ќе ги 
планира и спроведува мерките за нормално функцио-
нирање на овие деца. Ќе воведеме специјален едукатор 
како дефектолог или логопед во сите локални градинки 
и училишта каде што има деца со посебни потреби. Ќе 
обезбедиме бесплатен престој во градинките за најмла-
дите лица од оваа категорија, стипендии за ученици со 
посебни потреби, ќе го субвенционираме нивниот пре-
воз до училиште или градинка, ќе ги обновиме специјал-
ните сензорни соби во градинките и училиштата. 
За повозрасните лица со посебни потреби, општината 
ќе обезбеди зголемен број на паркинг места, физички 
пристап до сите локални институции, пристап до услуги 
за заштита и унапредување на репродуктивното здравје 
на жените со посебни потреби. Општината во соработка 
со бизнис секторот ќе иницира и стимулира вработу-
вања на овие лица во локалните фирми.
Преку дадените мерки ќе се обезбеди флексибилен 
систем на образование и воспитание, намалување на 
социјалната изолираност, ширење на контактите со 
опкружувањето, еднакви можности за развој според 
потребите на децата со посебни потреби и нивните 
родители. Мерките за возрасните лица со посебни по-
треби ќе овозможат нивна интеграција во сите сфери на 
општественото живеење.  

Целна група: Деца со посебни потреби, нивните 
родители, возрасни лица со посебни потреби

Рок: 2019 година



ЕНЕРГЕТСКИ ЕФИКАСНА ГЕВГЕЛИЈА

Од 2006 година до денес, цената на 
струјата за потрошувачите во Маке-
донија е зголемена за 84%. Водење-
то на погрешна политика за намалу-
вање на домашното производството 
на електрична енергија, за некој 
да остварува заработка од увоз на 
струја директно ги погодува граѓа-
ните и семејниот буџет. Со цел да се 
намали зависноста од увоз на скапа 
струја, и со цел добивање на епите-
тот на општината „Зелена Гевгелија“, 
новата општинска власт ќе спроведе 
иницијатива за стимулирање на ко-
ристењето на обновливи извори на 
енергија (сончеви колектори и фо-
товолтаици, ветерници, геотермал-
ни води) преку пренамена и доде-
лување на земјиште за изградба на 
енергетски капацитети од ваков вид 
на извори. Во соработка со Владата 
на Р.Македонија, користејќи ги мож-
ностите кои ги нуди моделот на јав-
но-приватно партнерство, Општина 
Гевгелија ќе отпочне со активности 
за стимулирање на иновативни ре-
шенија според кои сонцето ќе биде 
извор на енергија за секое домаќин-
ство.

Со својата географска положба 
и клима Гевгелија има околу 240 
сончеви денови во годината што 
претставува исклучително поволна 
перспектива за искористување на 
сончевата енергија и тоа не само за 
затоплување на вода преку истата, 
туку и за производство на електрич-
на енергија.
Со бројните ветерни денови, посеб-
но во периодот есен-зима во нашата 
општина постојат поволни услови за 
производство на механичка и елек-
трична енергија преку ветерници. 
Според прелиминарниот атлас на 
ветрови со кој се проценува потен-
цијалот на ветерот, Општина Гевге-
лија спаѓа во регионите во Републи-
ка Македонија кои се најповолни за 
изградба на ветерници.
Со поттикнување на мерки за развој 
и употреба на обновливите изво-
ри на енергија и постигнувањето на 
енергетска ефикасност се овозмо-
жува значајна енергетска сигурност, 
намалување на ефектот на стаклена 
градина, а со тоа и штетното влија-
ние на животната средина и клима-
та. Овие стимулативни мерки нудат 

голем економски бенефити како на-
малување на сметките за електрич-
на енергија на домаќинствата и ин-
дустриските капацитети.

Целна група: Сите граѓани на 
Општина Гевгелија

Рок: 2020 година



ПЛАН ЗА ЖИВОТ ВО ГЕВГЕЛИЈА

СТАЦИОНАР ЗА БЕЗДОМНИ ЖИВОТНИ – КУЧИЊА

Големото присуство на бездомни 
кучиња во Општина Гевгелија е про-
блем кој досега  не е решен согласно 
законските прописи и меѓународ-
ните принципи за хуман третман на 
животните. Со Законот за локална 
самоуправа ова е дефинирано како 
проблем со кој треба да се справат 
општините во РМ. Проблемот, засе-
га, во Општина Гевгелија импрови-
зирано се решава преку заловување 
и еутаназија на бездомните кучиња, 
од страна на правното лице - вете-
ринарно друштво кое преку јавна 
набавка склучува годишен договор 
со ЈКПД Комуналец  Гевгелија. Но, и 
покрај трошење на општински буџет-
ски средства проблемот со кучиња-
та бездомници не е целосно решен, 
што и понатаму претставува и 
предизвикува опасност кај жителите 
на општината, посебно кај лицата од 
ранливите категории - деца, постари 
лица, хендикепирани лица, слабо 
подвижни лица и др.
Новата општинска власт овој про-
блем ќе го реши со реализација на 
проект за третман на бездомните 
кучиња, согласно законските про-
писи и според принципите за хуман 

третман на животните - ЦНР про-
грама (улови, стерилизирај, пушти), 
осмислена од Светската асоцијација 
за заштита на животни и Кралското 
здружение за заштита на животните 
на Велика Британија. Оваа Про-
грама е поддржана од Светската 
здравствена организација, а со 
одобрување од страна на  Советот на 
Општина Гевгелија, ќе се реализи-
ра преку изградба на Стационар за 
бездомни кучиња, со којшто ќе сто-
панисува Општина Гевгелија преку 
постоечкото или новоформирано 
Јавно претпријатие.
Бенефитот од реализацијата на овој 
проект е повеќекратен:
1. Хуман третман на кучињата без-

домници преку спроведување на 
пропишаната меѓународна етика 
кај животните. Кучињата се уло-
вуваат од страна на специјализи-
рана, обучена и опремена Служба 
за хуман третман и контрола, по 
што се транспортираат во ста-
ционарот, којшто има капацитет 
за третман и сместување на око-
лу триесет животни во боксови 
изградени според стандарди.

2. Едуцирани и одговорни соп-
ственици. Сите заинтересира-
ни граѓани ќе можат да дојдат во 
Стационарот и бесплатно да си 
одберат и вдомат куче.

3. Безбедност. Сите граѓани на 
Општина Гевгелија конечно ќе 
бидат безбедни по своето лично 
здравје како од аспект на меха-
нички повредување, така и од ас-
пект на ширење на преносливи 
заразни болести.

Целна група: Сите граѓани 
на Општина Гевгелија, 
посебно лица од ранливите 
категории: деца, постари лица, 
хендикепирани лица, слабо 
подвижни и изнемоштени лица

Рок: 2018 година



ГЕВГЕЛИЈА - ТРАНСПАРЕНТНА ОПШТИНА

Една од основните цели на новата цен-
трална и локална власт е демократско 
и отворено општество за сите граѓани. 
Во такво општество власта мора да биде 
транспарентна и во редовна комуникација 
со граѓаните за да обезбеди што е можно 
поголем степен на добро владеење. 
Новата локална власт во Гевгелија ќе се 
залага за одржување на чести средби со 
граѓаните и на редовни анкети, со цел да го 
чуе ставот на јавноста за прашањата кои ги 
засегаат сите. За сите поголеми проекти 
граѓаните ќе бидат консултирани преку 
анкети и средби. Ќе се иницира и поддржи 
формирање на локални совети за спорт, 
култура, економски развој и младински 
совет во кои ќе членуваат граѓани прет-
ставници од овие области и заедно со нив 
ќе се дефинираат приоритетите, насоките 
за развој и распределба на ресурсите. 
Буџетите ќе се носат во транспарентни 
постапки во две фази и ќе ги отсликуваат 
реалните потреби на граѓаните, а ќе се 
создадат услови за контрола на трошењето 
на јавните општински финансии. На овој 
начин ќе се изготвува општински буџет по 
желба на граѓаните.
За подобрување на комуникацијата со 

општината, градоначалникот ќе гостува на 
локални медиуми најмалку еднаш месечно, 
а граѓаните ќе имаат можност да му по-
ставуваат прашања. Општината ќе разра-
боти начин за граѓаните преку формулар 
достапен на интернет да се обраќаат со 
свои идеи, предлози и прашања до градо-
началникот и советот.
Преку зајакнување на месните заедници и 
преку низа активности ќе создадеме нео-
пходни услови за максимална вклученост 
на урбаните и месни заедници, граѓанските 
здруженија, поединци и различни целни 
групи на граѓани.
Новиот пристап во комуникацијата со 
граѓаните ќе овозможи поголема транспа-
рентност и отчетност и ќе осигура дека 
локалната власт во донесувањето одлуки ја 
следи волјата и интересот на граѓаните.

Целна група: Сите граѓани на Општина 
Гевгелија

Рок: 2019 година



ПЛАН ЗА ЖИВОТ ВО ГЕВГЕЛИЈА

МЕСНИ ПРОЕКТИ
ЈУГОИСТОЧЕН ДЕЛ 
НА ГРАДОТ 

1. Да изградиме ефикасен систем 
за прифаќање на атмосферските 
води

2. Да ги поплочиме тротоарите

3. Да ја зголемиме комуналната 
хигиена

4. Да го уредиме и одржуваме 
просторот зад зградите на улица 
„Илинденска“

5. Да поставиме лежечки полицајци 
кај градинката 

6. Да се постави ограда и 
комплетно да се преуреди 
градинката „Цветови“

7. Да поставиме дополнителен 
број контејнери кај зградите на 
„Илинденска“

8. Да поставиме доволно детски 
реквизити кај зградите на 
„Илинденска“ 

9. Да го решиме проблемот со 
паркинг простор на улицата 
„Маршал Тито“ од центарот до 

железничката станица

10. Да го асфалтираме/бетонираме 
кракот на улица „Илинденска“ 

11. Да го заштитиме овој дел на 
градот од излевање на Сува Река

12. Да изградиме пешачка и 
велосипедска патека на кејот на 
Сува Река

ЈУГОЗАПАДЕН ДЕЛ НА
 ГРАДОТ

1. Комплетно да ја реконструираме 
патната мрежа

2. Целосно да ја осветлиме улица 
„Солунска“

3. Да ги изградиме тротоарите на 
улица „Солунска“

4. Да го уредиме дворниот простор 
околу зградите на улиците 
„Титоградска“ и „Сараевска“

5. Да го заштитиме овој дел на 
градот од излевање на Сува Река

6. Да обезбедиме доволен број на 
паркинг места

7. Да го решиме статусот на ДТВ 
„Партизан“

8. Да ги уредиме тротоарите

9. Да поставиме лежечки полицаец 
на улица „Јосиф Јосифовски“

10. Да овозможиме пристап на 
ракометното игралиште за сите

11. Да изградиме пешачка и 
велосипедска патека на кејот на 
Сува Река

СЕВЕРОИСТОЧЕН ДЕЛ 
НА ГРАДОТ 

1. Да го зголемиме капацитетот на 
канализациониот систем

2. Да изградиме ефикасен систем 
за прибирање на атмосферските 
води

3. Да ги исчистиме одводните 
канали под железничката пруга

4. Да го обновиме дрворедот и 
пешачката патека помеѓу улиците 
„Слободан Митров Данко“ и 
Булевар „Гевгелија“



МЕСНИ ПРОЕКТИ 5. Да го уредиме просторот 
околу поранешен „Елегант“

6. Да изградиме доволен број 
паркинг места

7. Да обезбедиме пристап 
до куќите кои влегуваат низ 
детската градинка

8. Да ја пробиеме улицата „Гоце 
Делчев“ до „7. Ноември“

9. Да го уредиме и одржуваме 
игралиштето кај улица „Гоце 
Делчев“

10. Да ја реконструираме 
улицата „Белградска“

11. Да го уредиме и обезбедиме 
дворот на детската градинка

12. Да го решиме сообраќајниот 
хаос кај болницата

13. Да ги преуредиме парковите 
на улица „Љубљанска“

14. Да го реконструираме системот 
за прибирање атмосферски води 
кај улицата „Коле Неделковски“

15. Да ја реконструираме улицата 
„Владо Кантарџиев“

СЕВЕРОЗАПАДЕН ДЕЛ 
НА ГРАДОТ  

1. Да изградиме ефикасен систем за 
прибирање на атмосферските води

2. Да ја изградиме улицата покрај 
каналот Рауљ

3. Да го подобриме уличното 
осветлување во овој дел од градот

4. Да го поплочиме тротоарот на 
улица „Деко Ковачев“

5. Да го зголемиме бројот на 
достапни паркинг места

6. Да го преуредиме просторот 
со зеленило околу зградите 
и паркинзите на булевар 
„Гевгелија“ и „Сава Михајлов“

7. Да го реконструираме 
детското игралиште кај зградите 
на Булевар „Гевгелија“

8. Да поставиме лежечки полицаец 
на Моински Пат кај касарната

9. Да ја довршиме пешачката патека 
на Моински Пат

10. Да ги изградиме 
новопроектираните улици и да ги 
бетонираме краците

11. Хортикултурно да го уредиме овој 
дел од градот

12. Да ја подобриме чистота на 
улиците и тротоарите

СЕВЕРЕН ДЕЛ НА ГРАДОТ
1. Да ја доасфалтираме улица 

„Серменинска“

2. Да изградиме нова детска 
градинка

3. Да поставиме сообраќајна 
сигнализација на улица „Никола 
Карев“ и „Серменинска“

4. Да го преуредиме спортското 
игралиште на улица „7-ми 
Ноември“

5. Да го подобриме уличното 
осветлување

6. Да го доизградиме одводниот 
канал Рауљ

7. Да ги уредиме тротоарите

8. Да ги бетонираме двата 
крака на западниот дел на улица 
„Серменинска“

9. Да ја асфалтираме улицата до 
затворот 



ПЛАН ЗА ЖИВОТ ВО ГЕВГЕЛИЈА

НЕГОРЦИ
1. Да ја зголемиме безбедноста 

на учесниците во сообраќајот и 
пешаците во населеното место, 
особено на патот Р-103

2. Да ги уредиме тротоарите на 
улица „Маршал Тито“

3. Да изградиме комплетна 
инфраструктура во 
индустриската зона Прдејци 

4. Да се реконструира улицата 
„Гоце Делчев“ од центарот до 
излезот кон Кованци

5. Да се доизгради улицата „Гоце 
Делчев“ од центарот до излезот 
кон оранжериите

6. Да се изгради улицата „Ѓорче 
Петров“

7. Да се доизгради 
канализационата мрежа 

8. Да се реконструира улицата 
„Ристо Бојмалиев“

9. Да се асфалтира/бетонира 
улицата „Фердинанд Јованов“

10. Да се доизгради улицата „Ристо 
Шуклев“

11. Да го решиме проблемот 
со движењето на крупен и ситен 

добиток низ населеното место

12. Да го доопремиме и ставиме во 
функција Младинскиот културен 
дом 

13. Да продолжиме со 
организирање на турнирот во 
мал фудбал

14. Да подготвиме и усвоиме 
урбанистички план на 
населеното место

15. Да ја подобриме 
комуналната чистота

16. Редовно да го одржуваме 
игралиштето во училиштето

МИРАВЦИ
1. Да го уредиме и опремиме 

дворот на градинката

2. Да обезбедиме едно 
противпожарно возило во текот 
на сезоната на пожари

3. Да се доизградат трите краци 
од секундарната мрежа на 
канализациониот систем

4. Да ги реконструираме: 
„Маршал Тито“,„ Климент 
Охридски“ и Р-103 на влезот за 
кај Милетково до Давидово

5. Да ги доасфалтираме улиците 
„Вељко Влаховиќ“ и „Елена 
Минчева“

6. Да ги регулираме 
природните водотеци и т.н. 
суводолици

7. Да ја подобриме 
комуналната чистота

8. Да го уредиме партерно 
и хортикултурно просторот кај 
старото училиште и старата 
полициска зграда

9. Да набавиме 15 тезги и да 
изградиме санитарен јазол за 
пазарот

10. Да подготвиме и усвоиме 
урбанистички план на 
населеното место 



БОГОРОДИЦА
1. Да обезбедиме редовен и 

навремен локален превоз за 
патниците 

2. Да обезбедиме редовен и 
сигурен превоз за учениците

3. Да отпочнеме со етапно 
средување на полските патишта

4. Да ја ставиме во функција 
сервисната улица од новото 
училиште до излезот кон 
Стојаково  

5. Да ги реконструираме постојните 
поголеми улици

6. Да го асфалтираме кракот од 
улицата во нова маала

7. Да ја одржуваме и редовно 
чистиме депонијата

8. Да обезбедиме доволно 
квалитетна и здрава вода за 
пиење

9. Да ја подобриме комуналната 
чистота

10. Да го подобриме уличното 
осветлување

ПРДЕЈЦИ
1. Да изградиме нов резервоар за 

доволно квалитетна и здрава 
вода за пиење

2. Да ги реконструираме постојните 
улици 

3. Да ги доасфалтираме сите улици 

4. Да го регулираме коритото 
на Кованска Река во делот од 
автопатот до железничката пруга 

5. Да ја подобриме комуналната 
чистота

6. Да го подобриме уличното 
осветлување

7. Да обезбедиме редовен и 
навремен локален превоз за 
жителите

МРЗЕНЦИ
1. Да ја асфалтираме главната 

улица и дел од улицата што води 
до училиштето

2. Да го реновираме школото

3. Да ја ставиме во функција 
канализационата мрежа

4. Да го санираме и регулираме 
речното корито на Мрзенска 
Река

5. Да го подобриме уличното 
осветлување

6. Да подготвиме и усвоиме 
урбанистички план на 
населеното место

7. Да ја подобриме 
комуналната чистота

8. Да ги реконструираме постојните 
улици

НОВО КОНСКО
1. Да подготвиме и усвоиме 

урбанистички план на 
населеното место

2. Да изградиме канализационен 
систем

3. Да го уредиме црковниот двор

4. Да го реновираме младинскиот 
дом

5. Да изградиме детско катче

6. Да ја подобриме комуналната 
чистота



ПЛАН ЗА ЖИВОТ ВО ГЕВГЕЛИЈА

МОИН
1. Да го реновираме младинскиот дом

2. Да го реновираме кровот на 
училиштето

3. Да ги бетонираме сокаците

4. Да изградиме автобуска постојка

5. Да го подобриме уличното 
осветлување

6. Да подготвиме и усвоиме 
урбанистички план на 
населеното место

7. Да ја подобриме комуналната 
чистота

КОНСКО
1. Да го асфалтираме влезот во 

населеното место

2. Да подготвиме и усвоиме 
урбанистички план на 
населеното место

СМОКВИЦА
1. Да ги бетонираме сокаците

2. Да изградиме канализационен 
систем

3. Да ги обновиме старите каптажи 
за водоснабдување

4. Да го подобриме уличното 
осветлување

5. Да подготвиме и усвоиме 
урбанистички план на 
населеното место

КОВАНЕЦ
1. Да изградиме резервоар на 

изворите за водоснабдување

2. Да изградиме премин за возила и 
пешаци преку јазот  

3. Да го реконструираме целиот пат 
од Негорци до Кованец

4. Да ги бетонираме сокаците

5. Да го подобриме уличното 
осветлување

ДАВИДОВО
1. Да го доизградиме 

канализациониот систем

2. Да направиме реконструкција на 
улиците

3. Да подготвиме и усвоиме 
урбанистички план на 
населеното место

4. Да го подобриме уличното 
осветлување

ПЕТРОВО
1. Да обезбедиме редовен и 

навремен локален превоз за 
патниците

2. Да го реконструираме патниот 
правец Миравци – Петрово

3. Да изградиме канализационен 
систем

4. Да го подобриме уличното 
осветлување



МИЛЕТКОВО
1. Да ги реконструираме улиците

2. Да изградиме канализационен 
систем

3. Да го подобриме уличното 
осветлување

СЕРМЕНИН
1. Да ја довршиме изградбата на 

патот Негорци – Серменин  

2. Да ја бетонираме главата улицата

3. Да овозможиме развој на 
планински и селски туризам

УМА
1. Да ја довршиме изградбата на 

патот до Ума

2. Да ја доградиме започнатата 
улица во Ума

3. Да овозможиме развој на 
планински и селски туризам

СМРДЛИВА ВОДА
1. Да подготвиме и усвоиме 

урбанистички план за Смрдлива 
Вода

2. Да изготвиме инфраструктурен 
проект за Смрдлива Вода

3. Да овозможиме развој на 
планински туризам



ПЛАН ЗА ЖИВОТ ВО ГЕВГЕЛИЈА


